
Brahmanaproktam Vishnupanjara Stotram

બ્રાહ્મણપ્રોક્તં વિષ્ણુપઞ્જરસ્તોત્રમ્

બ્રાહ્મણ ઉવાચ ।
વિષ્ણુઃ પ્રાચ્યાં સ્તિતશ્ચક્રી વિષ્ણુર્દક્ષિણતો ગદી ।
પ્રતીચ્યાં શાર્ઙ્ગધૃગ્વિષ્ણુર્વિષ્ણુઃ    ખડ્ગી મમોત્તરે॥ ૯॥
હૃષીકેશો વિકોણેષુ તચ્છિદ્રેષુ જનાર્દનઃ ।
ક્રોડરૂપી હરિર્ભૂમૌ નારસિંહોઽમ્બરે   મમ॥ ૧૦॥
ક્ષુરાન્તમમલં ચક્રં ભ્રમત્વેતત્સુદર્શનમ્ ।
અસ્યાંશુમાલા દુષ્પ્રેક્ષ્યા હન્તું પ્રેતનિશાચરાન્॥ ૧૧॥
ગદા ચેયં સહસ્રાર્ચિરુદ્વમન્   પાવકો યથા ।
રક્ષોભૂતપિશાચાનાં ડાકિનીનાં ચ શાતની॥ ૧૨॥
શાર્ઙ્ગવિસ્ફૂર્જિતં    ચૈવ વાસુદેવસ્ય મદ્રિપૂન્ ।
તિર્યઙ્મનુષ્યકૂષ્માણ્ડપ્રેતાદીન્ હન્ત્વશેષતઃ॥ ૧૩॥
ખડ્ગધારાજ્વલજ્જ્યોત્સ્ના નિર્ધૂતા યે મમાહિતાઃ ।
તે યાન્તુ સૌમ્યતાં સદ્યો ગરુડેનેવ પન્નગાઃ॥ ૧૪॥
યે કૂષ્માણ્ડાસ્તથા યક્ષા દૈત્યા યે ચ નિશાચરાઃ ।
પ્રેતા વિનાયકાઃ ક્રૂરા મનુષ્યા જૃમ્ભકાઃ  ખગાઃ॥ ૧૫॥
સિંહાદયો   યે પશવો દન્દશૂકાશ્ચ પન્નગાઃ ।
સર્વે ભવન્તુ મે સૌમ્યા વિષ્ણુચક્રરવાહતાઃ॥ ૧૬॥
ચિત્તવૃત્તિહરા યે ચ યે જનાઃ સ્મૃતિહારકાઃ ।
બલૌજસાં ચ હર્તારશ્છાયાવિધ્વંસકાશ્ચ યે॥ ૧૭॥
યે ચોપભોગહર્તારો યે ચ લક્ષણનાશકાઃ ।
કૂષ્માણ્ડાસ્તે પ્રણશ્યન્તુ વિષ્ણુચક્રરવાહતાઃ॥ ૧૮॥
બુદ્ધિસ્વાસ્થ્યં મનઃસ્વાસ્થ્યં સ્વાસ્થ્યમૈન્દ્રિયકં તથા ।

મમાસ્તુ દેવદેવસ્ય વાસુદેવસ્ય કીર્તનાત્॥ ૧૯॥
પૃષ્ઠે પુરસ્તાદથ દક્ષિણોત્તરે વિકોણતશ્ચાસ્તુ જનાર્દનો હરિઃ ।
તમીડ્યમીશાનમનન્તમચ્યુતં જનાર્દનં પ્રણિપતિતો ન સીદતિ॥ ૨૦॥
યથા પરં બ્રહ્મ હરિસ્તથા પરં જગત્સ્વરૂપશ્ચ સ એવ કેશવઃ ।
ઋતેન તેનાચ્યુતનામકીર્તનાત્પ્રણાશમેતુ ત્રિવિધં મમાશુભમ્॥ ૨૧॥
ઇત્યસાવાત્મરક્ષાર્થં કૃત્વા  વૈ વિષ્ણુપઞ્જરમ્ ।
સંસ્થિતોઽસાવપિ બલી રાક્ષસઃ સમુપાદ્રવત્॥ ૨૨॥
ઇતિ વામનપુરાણે ષડશીતિતમાધ્યાયાન્તર્ગતં

બ્રાહ્મણપ્રોક્તં વિષ્ણુપઞ્જરસ્તોત્રં સમાપ્તમ્ ।
વામનપુરાણ । અધ્યાય ૮૬/૯-૨૧॥

